
Einmal wird es still im Leben
und die Füsse gehen müde ihren Gang.
Einmal muss man aus den Händen geben.
was man festhielt viele Jahre lang.

Annunzia da mort
En carezia ed engrazieivladad cordiala prendein nus cumiau da nossa cara mumma, tatta,
basatta, sira, sora ed onda

Elisa Cadalbert-Duff
8-7-1916 – 23-8-2010

Ella ha bandunau nus suenter cuorta maldispostadad el spital a Glion suenter ina liunga
veta emplenida da carezia e quitau per ils ses.Tia carezia e gronda buontad han accumpi-
gnau nus duront nossa veta. Las bialas regurdientschas consoleschan nus eTi restas en nies
cor.

Las familias en malencurada:
Johanna Treichler-Cadalbert, feglia

Claudia e Patrik Thoma-Treichler cun Paula
Silvia e Robert Pally-Cadalbert, feglia

Martin, Mirjam
Isidor Duff, frar, Sumvitg
Anton Duff-Bearth, frar e familias, Sumvitg
Nevs e niazas cun familias

La sepultura ha liug venderdis, ils 27 d’uost 2010 allas 14.00 a Sumvitg.

Enstagl da fluras vulein nus seregurdar dalla Casa s. Giusep, Cumpadials (Banca Raiffeisen
Cadi, conto 40217.99 clearing 81072), ni dalla Spitex Cadi, Mustér, (BC Grischuna conto
CK328.319.400 clearing 774).

Adressa da malencurada:
Isidor Duff
Cuntrin
7175 Sumvitg

Il Grischun stgars
192 000 abitantas ed abitants

■ (cc) En il decurs da l’onn passà è la
populaziun grischuna creschida per
0,7%. La fin da l’onn 2009 aveva il chan-
tun 191 861 abitantas ed abitants per-
manents. L’augment resulta exclusiva-
main da l’immigraziun da persunas
estras, il saldo da las naschientschas
en il Grischun resta negativ. En la cum-
paregliaziun naziunala sa sviluppa il
Grischun er vinavant sut la media. Il
dumber da las abitantas e dals abitants
permanents dal chantun Grischun per ils
31 da december 2009 è cun 191 861
persunas per 0,7% pli aut che l’onn pre-
cedent (190 459); envers l’onn prece-
dent è l’augment per 0,2 puncts procen-
tuals pli bass. Quai resulta en emprima
lingia da la conjunctura debla da l’onn
2009 e da l’immigraziun che vegn in pau
retardada tras quai. Il medem svilup sa
mussa er sin plaun naziunal – l’augment
dal dumber da las abitantas e dals abi-
tants importa qua l’onn 2009 anc 1,1%
(2008: 1,4%).

Grondas differenzas
tar il svilup regiunal

Suandond la tendenza generala dals ul-
tims onns è la populaziun creschida
l’onn 2009 il pli fitg en las regiuns En-
giadina Bassa (+1,5%), Grischun dal
nord (+1,2%) sco er Engiadin’Ota

(+1,1%); augments sur la media datti
er a Tavau (+1,0%) sco er en la Mesol-
cina (+0,9%). Ina stagnaziun u schi-
zunt ina reducziun sa mussa vinavant
en il Grischun central (–0,1%), en Sur-
selva (–0,4%) sco er en Val Müstair
(–2,0%).

Puspè in saldo negativ
da las naschientschas

L’onn 2009 èn vegnids registrads en il
Grischun 1619 uffants novnaschids.
Envers l’onn precedent (1597) è quai
in lev augment. Perquai ch’il dumber
da mortoris è creschì a medem temp
per 70 sin 1701, resulta l’onn 2009
puspè in saldo negativ da las naschien-
tschas (–82).

La fertilitad da la populaziun estra
è er vinavant bler pli gronda, uschia
ch’il saldo da las naschientschas d’uf-
fants esters (+230) vegn da cumpensar
per part il saldo proporziunalmain
fitg negativ da la populaziun svizra
(–312).

L’immigraziun dals stadis vegls da la UE
cuntinuescha malgrà la crisa economica
Pervia da la recessiun ch’è stada percep-
tibla cunzunt l’onn passà è er l’immigra-
ziun da l’ester en il Grischun sa reducida
levamain. Ella resta dentant sin in aut ni-
vel. La fin da l’onn 2009 dumbra il Gri-

schun 30 933 persunas estras cun domi-
cil permanent (+4,4%). La bilantscha da
la migraziun interchantunala resta per-
cunter negativa per il Grischun.

Migraziun interchantunala
Emigraziun Immigraziun Saldo
3763 3376 –387

Migraziun internaziunala
Emigraziun Immigraziun Saldo
2125 4082 1957

Il dumber da las abitantas e dals abi-
tants tudestgs (+8,6%) e portugais
(+10,3%) è creschì er l’onn passà il pli
fitg. Ensemen preschentan questas
duas gruppas gia 47% da la populaziun
estra permanenta. La populaziun talia-
na – fin avant paucs onns la gruppa da
persunas estras represchentada il pli
ferm en Svizra – è stagnada dal tuttafatg
ils ultims onns e furma ussa la terz gron-
da gruppa. Sminuì il pli fitg l’onn pas-
sà è il dumber da las abitantas e dals abi-
tants serbs (–15,4%), quai che resulta
en emprima lingia da l’independenza
dal Cosovo. La cohorta da quest stadi
giuven cumpara per l’emprima giada en
la statistica, e quai cun 272 abitantas ed
abitants permanents sin la posiziun 13.
Tendenzialmain è la populaziun da tut
ils stadis successurs da la Jugoslavia den-

tant sa reducida relativamain fitg ils ul-
tims onns.

La fin da l’onn 2009 èn tut en tut
bundant 120 naziunalitads represchen-
tadas en la populaziun permanenta dal
Grischun, mo 20 gruppas han dentant
passa 100 abitantas ed abitants.

Nua vivan ils Grischuns?
Trais da quatter Grischunas e Grischuns
vivan en vischnancas cun passa 1000
abitantas ed abitants. La fin da l’onn
2009 aveva il Grischun anc 22 vischnan-
cas cun main che 100 abitantas ed abi-
tants, ulteriuras 91 vischnancas avevan
main che 500 abitantas ed abitants. To-
talmain abitavan mo anc stgars 13% da
la populaziun en questas vischnancas pli
pitschnas.

Var 76% da la populaziun grischuna
vivan gia oz en vischnancas che han pas-
sa 1000 abitantas ed abitants. Cun las
numerusas fusiuns da vischnancas,
ch’èn vegnidas messas en vigur il cu-
menzament da l’onn 2010 e che n’èn
perquai anc betg vegnidas resguardadas
qua, vegnan ils pais a sa spustar anc pli
ferm en direcziun da las vischnancas
grondas.

Exempel: 22 vischnancas u 11,6% da tut
las vischnancas han main che 100 abitan-
tas ed abitants. En questas 22 vischnancas

vivan 1313 persunas u 0,7% da tut la po-
pulaziun dal chantun grischun.

Funtauna: ESPOP 2009, UST

Maridar è vinavant en moda
L’onn 2009 è vegnì maridà en il Gri-
schun 949 giadas (onn precedent: 932);
tantas giadas sco anc mai dapi l’onn
2000. Sco l’onn precedent èn vegnids re-
gistrads l’onn passà supplementarmain
10 partenadis registrads. Il dumber dals
divorzis sa reducescha vinavant; l’onn
passà èn vegnidas separadas 372 lètgs en
il Grischun, quai èn 28 damain che l’onn
precedent.

